
INKLYUZIV RAQAMLI TA’LIM 
PLATFORMASI SAMARADORLIGINI 
EKSPERT BAHOLASH VA GEOMETRIK 
INTEGRAL INDEKS ASOSIDA TAHLIL QILISH
Xolmonov Shodiyor Karshiboyevich
TDIU Raqamli ta’lim texnologiyalari markazi, 
tarmoqlarni boshqarish bo‘limi boshlig‘i
E-mail: shodiyor.8989@gmail.com

Annotatsiya. Inklyuziv raqamli ta’lim platformasi samaradorligini ijtimoiy, pedagogik, texnologik, tashkiliy-
boshqaruv va iqtisodiy mezonlar asosida ekspert baholash hamda geometrik integral indeks metodologiyasi 
orqali tahlil qilish natijalari keltirilgan. 14 nafar ekspert ishtirokida o‘tkazilgan so‘rov asosida mezonlarning nisbiy 
vazn koeffitsiyentlari aniqlangan, bunda ijtimoiy (0,223) va pedagogik (0,213) mezonlarga eng yuqori ahamiyat 
berilgani kuzatilgan. Geometrik integral indeks platforma joriy etilishidan oldingi holatda 0,461 ni (o‘rta daraja), 
joriy etilgandan keyingi holatda esa 0,722 ni (yuqori daraja) tashkil etib, samaradorlikning sezilarli darajada 
oshganini miqdoriy jihatdan tasdiqlagan. Taklif etilgan metodologiya inklyuziv raqamli ta’lim xizmatlarini 
kompleks va obyektiv baholash uchun amaliy vosita bo‘lib xizmat qiladi.

Kalit so‘zlar: ekspert baholash, geometrik integral indeks, vazn koeffitsiyenti, inklyuziv ta’lim, samaradorlik.

K I R I S H  V A  M U A M M O N I N G  D O L Z A R B L I G I
Inklyuziv raqamli ta’lim xizmatlari ko‘p qirrali xususiyatga ega bo‘lib, ularning samaradorligi bir vaqtning 

o‘zida ijtimoiy, pedagogik, texnologik, tashkiliy-boshqaruv va iqtisodiy o‘lchamlarni qamrab oladi. Turli tabiatga 
ega bunday mezonlarni yagona miqdoriy ko‘rsatkichga birlashtirish uchun ularning nisbiy ahamiyatini (vaznini) 
obyektiv aniqlash hamda mezonlar orasidagi o‘zaro bog‘liqlikni hisobga oluvchi usuldan foydalanish zarur. Bu 
esa tadqiqotning ilmiy dolzarbligini belgilaydi.

B A H O L A S H  M E T O D O L O G I YA S I
Mezonlarning nisbiy ahamiyatini aniqlash uchun 14 nafar ekspert ishtirokida 5 ballik shkala asosida so‘rov 

o‘tkazildi. Ekspertlar tarkibiga 5 nafar professor-o‘qituvchi, 3 nafar IT-mutaxassis, 1 nafar inklyuziv ta’lim 
mutaxassisi, 3 nafar tyutor, 1 nafar surdo tarjimon hamda 1 nafar raqamli ta’lim bo‘yicha mas’ul xodim kiritildi. 
Har bir mezon bo‘yicha vazn koeffitsiyenti wi = bi / bumumiy formulasi orqali hisoblandi, bunda bi — i-mezon 
bo‘yicha ekspertlar tomonidan berilgan jami ball; bumumiy — barcha mezonlar bo‘yicha umumiy ball yig‘indisi.

N A T I J A L A R  V A  T A H L I L

Baholash mezoni Jami ball (bi) Vazn koeffitsiyenti (wi)

Ijtimoiy samaradorlik 67 0,223

Pedagogik samaradorlik 64 0,213

Texnologik samaradorlik 60 0,200

Tashkiliy-boshqaruv samaradorligi 56 0,187

Iqtisodiy samaradorlik 53 0,177

Jami 300 1,000

Jadvaldan ko‘rinib turibdiki, ekspertlar inklyuziv raqamli ta’lim platformasi samaradorligini baholashda 
ijtimoiy (0,223) va pedagogik (0,213) mezonlarga eng yuqori ahamiyat bergan, so‘ngra texnologik (0,200), 
tashkiliy-boshqaruv (0,187) va iqtisodiy (0,177) mezonlar joylashgan. Bu natija inklyuziv ta’lim xizmatlarining 
asosiy maqsadi barcha toifadagi talabalar uchun teng ta’lim imkoniyatlarini kengaytirish bilan bevosita 
bog‘liqligini ko‘rsatadi.

Aniqlangan vazn koeffitsiyentlari va mezonlarning me’yorlashtirilgan qiymatlari asosida hisoblangan 
geometrik integral indeks platforma joriy etilishidan oldingi holatda Ig = 0,461 ni (o‘rta daraja), platforma joriy 
etilgandan keyingi kutilayotgan holatda esa Ig = 0,722 ni (yuqori daraja) tashkil etdi. Integral indeksning mutlaq 
o‘zgarishi ΔIg = 0,261 ga teng bo‘lib, qabul qilingan talqin shkalasiga (0–0,40 — past; 0,41–0,70 — o‘rta; 
0,71–1,00 — yuqori samaradorlik) muvofiq, inklyuziv raqamli ta’lim xizmatlari samaradorligining o‘rta darajadan 
yuqori darajaga o‘tishini tasdiqlaydi.

Mezonlar bo‘yicha o‘zgarishlarning tahlili shuni ko‘rsatadiki, ijtimoiy, pedagogik, texnologik, tashkiliy-
boshqaruv va iqtisodiy ko‘rsatkichlar bir vaqtning o‘zida ijobiy tomonga o‘zgargan, ya’ni ular o‘zaro uyg‘unlashgan 
holda bir-birini to‘ldiradi. Geometrik indeksning arifmetik vaznli indeksdan afzalligi shundaki, u mezonlardan 
birortasining nolga yaqin qiymati butun natijaga sezilarli darajada ta’sir qilishini ta’minlaydi, bu esa baholashning 
ichki izchilligini oshiradi.

X U L O S A
Ekspert baholash va geometrik integral indeks metodologiyasining birgalikda qo‘llanilishi inklyuziv raqamli 

ta’lim xizmatlarining ko‘p o‘lchovli samaradorligini obyektiv, ishonchli va takrorlanuvchan tarzda o‘lchash 
imkonini beradi. Ushbu yondashuv oliy ta’lim muassasalari va boshqaruv organlari uchun raqamli inklyuziv 
platformalarni takomillashtirish bo‘yicha qarorlar qabul qilishda asosli vosita bo‘lib xizmat qiladi. Kelgusi 
tadqiqotlarda metodologiyani bir necha oliy ta’lim muassasasi bo‘yicha

